
Aksharabrahma Stotram

அக்ஷரப்³ரஹ்மஸ்தோத்ரம்

(ஶிக²ரிணீ வ்ரு’த்தம்)
யத்³ரோமவிவரே லீநா அண்டா³நாம் கோட்ய: ப்ரு’த²க் ।
தத³க்ஷரம் கு³ணாதீதம் கு³ணாதீதம் நமாம்யஹம் ॥ 1॥
மஹாத்⁴யாநாப்⁴யாஸம் வித³த⁴தமஜஸ்ரம் ப⁴க³வத:
பவித்ரே ஸம்ப்ராப்தம் ஸ்தி²திமதிவரை-காந்திகவ்ரு’ஷே ।
ஸதா³நந்த³ம் ஸாரம் பரமஹரிவார்தா-வ்யஸநிநம்
கு³ணாதீதாநந்த³ம் முநிவரமஹம் நௌமி ஸததம் ॥ 2॥
பரம் மாயோபாதே⁴ர்விஶத³ஹ்ரு’த³யே ஸ்வே ப்ரதிதி³நம்
நிஜாத்மாநம் ஶாந்தஸ்பு²ரது³ரு-மஹோமண்ட³லவ்ரு’தம் ।
ப்ரபஶ்யந்தம் ஶுத்³தா⁴க்ஷர-மதிதராநந்த³-நிலயம்
கு³ணாதீதாநந்த³ம் முநிவரமஹம் நௌமி ஸததம் ॥ 3॥
ஶுபா⁴விர்பா⁴வாநாம் ஸ்வஹ்ரு’தி³ஸஹஜாநந்த³மநிஶம்
நிதா³நம் பஶ்யந்தம் ப்ரக்ரு’திபுருஷாதே³-ரதி⁴பதிம் ।
ஹரிம் தைலாஸார-ப்ரதிநிப⁴மதா²க்³ரே நிஜ த்³த்³ரு’ஶோர்
கு³ணாதீதாநந்த³ம் முநிவரமஹம் நௌமி ஸததம் ॥ 4॥
ஹரிர்யஸ்யோதா³ர-ப்ரணயரஶநா-ப³த்³த⁴சரணோ
யதோ நைதி ப்ரேஷ்டா²த் க்வசித³பி ப்ரு’த²க்³பா⁴வமஜித: ।
யதா² ஶப்³தா³த³ர்தோ² நிஜவிமலசித்தாத³பி வியத்
கு³ணாதீதாநந்த³ம் முநிவரமஹம் நௌமி ஸததம் ॥ 5॥
ஸ்தி²தோ மாதுர்க³ர்பே⁴ ஹரிமவிரதம் யோऽக்ஷரபரம்
சிதா³நந்தா³காரம் லலிதவஸநாலங்க்ரு’தித⁴ரம் ।
அபஶ்யத்புண்யாக்ஷம் விது⁴மிவ சகோர: ஶுசிருசிம்
கு³ணாதீதாநந்த³ம் முநிவரமஹம் நௌமி ஸததம் ॥ 6॥
அநாக்ரு’ஷ்டாத்மா யோ பு⁴வநவிஷயை-ரப்யதிவரை-

ரலிப்தத்வேநாஸ்தா²தி³ஹ மதிமுஷஸ்தாநதி⁴க³த: ।
யதா² வாயுஶ்சாப்⁴ரம் வட³வத³ஹநே வாப்³தி⁴நிலயோ
கு³ணாதீதாநந்த³ம் முநிவரமஹம் நௌமி ஸததம் ॥ 7॥
ஜநௌகே⁴ஷ்வேகாந்தம் வ்ரு’ஷமகி²ல-தோ³ஷார்திஶமநம்
ஸுப⁴த்³ரம் ஸச்சா²ஸ்த்ரப்ரதிப⁴ணித-நிர்வாணஸரணீம் ।
ததாநாத்மப்ரேஷ்ட²ம் புருகருணயா மோஹத³லநம்
கு³ணாதீதாநந்த³ம் முநிவரமஹம் நௌமி ஸததம் ॥ 8॥
ஸ்பு²ரத்ஸ்பா²ரஜ்ஞாநாம்ரு’த-விபுலவ்ரு’ஷ்ட்யாதி-ஸுக²தோ³
து³ராபைர்யுக்தோ ய: ஶ்ருதிநிக³தி³தை:ஸத்³கு³ணக³ணை: ।
விது⁴ம் நிந்யே லஜ்ஜாம் ஜநவிவித⁴-தாபோபஶமநே
கு³ணாதீதாநந்த³ம் முநிவரமஹம் நௌமி ஸததம் ॥ 9॥
ஜநாஜ்ஞாநத்⁴வாந்த-க்ஷபணகரணாத் தீக்ஷ்ணகிரணம்
ஹ்ரியம் நிந்யே ஸ்வேக்ஷா-து³ரிதத³லநோ யோ ம்ரு’து³மநா: ।
மஹைஶ்வர்யைர்யுக்தோ ஹரிபர-தராநுக்³ரஹதயா
கு³ணாதீதாநந்த³ம் முநிவரமஹம் நௌமி ஸததம் ॥ 10॥
ப்ரஸங்க³ம் யஸ்யைத்யாஜக³தி நநு ஜாதா ஜநக³ணா
ப்³ரு’ஹத்³ரூபா பூ⁴பா ஹரிபுருதரத்⁴யாந-நிரதா: ।
விரக்தா ராஜ்யாதௌ³ ஶுப⁴கு³ணயுதாஶ்சாதிஸுகி²நோ
கு³ணாதீதாநந்த³ம் முநிவரமஹம் நௌமி ஸததம் ॥ 11॥
யது³க்தாம் ஸத்³வார்தாம் ப⁴வப⁴யஹராம் ஶ்ரோதுமநிஶம்
ஸமாயந் ஸத்³வ்ராதா ப³ஹுஜநபதே³ப்⁴யோ ஹரிஜநா: ।
மராலா பூ⁴யாம்ஸ:ஸமுத³மிவ ஸந்மாநஸ-ஸரோ
கு³ணாதீதாநந்த³ம் முநிவரமஹம் நௌமி ஸததம் ॥ 12॥
யதா³வாஸே மார-ப்ரணயரஸ-லோபா⁴தி³ரிபவ:

ப்ரவேஷ்டும் நோ ஶேகுர்விஜிதவிதி⁴முக்²யா ப³ஹுமதா:³ ।
முநீந்த்³ரைஸ்தம் மாந்யம் ஶுப⁴ஸகல-தீர்தா²ஸ்பத³பத³ம்
கு³ணாதீதாநந்த³ம் முநிவரமஹம் நௌமி ஸததம் ॥ 13॥
மஹாஶ்ரத்³தோ⁴பேதம் முநிகு³ருவரம் ஸ்வக்ஷரதநும்
ஹரேர்ப⁴க்த்யாதௌ³ த்³ராக்³ப⁴வப⁴யபி⁴த³ம் ஸ்வேக்ஷணக்ரு’தாம் ।
ப்ரஶாந்தம் ஸாது⁴த்வா-வதி⁴மதுலகாருண்ய-நிலயம்

கு³ணாதீதாநந்த³ம் முநிவரமஹம் நௌமி ஸததம் ॥ 14॥
முஹுர்யஸ்மை ப்ராதா³த் புருமுத³மிதோ யத்³வரகு³ணைர்
ஹரிர்ஹாராந் பௌஷ்பாந்நிஜதநுத்⁴ரு’தாநங்க³த³முகா²ந் ।
ஸ்வபு⁴க்தம் ஸத்³போ⁴ஜ்யம் வரவஸநமுக்²யம் ஸ்வவித்⁴ரு’தம்
கு³ணாதீதாநந்த³ம் முநிவரமஹம் நௌமி ஸததம் ॥ 15॥
அநேகேப்⁴ய:ஸத்³ப்⁴யோ விமல-ஹரிவிஜ்ஞாநத³த³தம்
பு⁴வி ப்³ராஹ்மீம் வித்³யாம் ஹரிவசநரூபாமுத³யதம் ।
ஹரித்⁴யாநாஸக்தம் ஶுப⁴கு³ணமநாத்³யக்ஷரமஹம்
கு³ணாதீதாநந்த³ம் ஸகலகு³ருமீடே³முநிவரம் ॥ 16॥
இதி ஶ்ரீ அசிந்த்யாநந்த³ப்³ரஹ்மசாரீவிரசிதம் அக்ஷரப்³ரஹ்மஸ்தோத்ரம் ஸம்பூர்ணம்
।

Aksharabrahma Stotram

pdf was typeset on August 9, 2024

Please send corrections to sanskrit@cheerful.com

akSharabrahmastotram.pdf 3


	Document Information
	Document Text
	Document Credits

